
Bharatam Mahaniyam

భారతం మహనీయమ్

భారతం మహనీయమ్ ।
భారతం జనాయత్తం మహనీయం మహీతలం
మహతా ప్రయాసేన  దేశికైః  సముద్ధృతమ్  ॥ ౧॥
శతఞ్చ తత:పునస్త్రింశత్కోటిమితాః
జనాశ్చ నివసన్తి విభిన్నధర్మాశ్రయాః  ॥౨॥
గఙ్గయా  యమునయా పుణ్యనిలయా కావేర్యా చ
సన్తతం కలగీతైరాశంసా : సమార్చితాః ॥ ౩॥
హిమవాన్మహీధరో భారతసంరక్షక -

శ్చోన్నతశిరా భూత్వా ఉత్తరే విరాజతే ॥ ౪॥
బలవాన్ శత్రూన్  సర్వానుత్తరాన్ మహావీర్యాన్
వారణం కృత్వా నిత్యం భారతమసేవత ॥ ౫॥
ధావయన్త్యో నిత్యం పాదారవిన్దౌ భక్త్యా
సిన్ధువీచయో  హన్త ! దేశోఽయం పర్యలాలయన్ ॥౬॥
సాగరతీరేష్వేవ భారతదేశస్యాస్య
వాణిజ్యం వృద్ధిమాప  సుస్థిరం  నిరాశ్రయమ్  ॥ ౭॥
సజ్జనో  మహాత్మానః బహవో కృతయత్నాః
జీవనం ధన్యం కృత్వా రాజన్తే సురలోకే ॥౮॥
శఙ్కరో మహాగురురద్వైతమన్త్రాన్   కృత్వా
కిఙ్కరానకరోత్ స లోకాన్ ధర్మాశ్రయాన్  ॥౯॥
సత్యమేవాత్ర నిత్యం విజయతేతరామితి
ఉత్తమముచ్చైస్తరం   ధోషయద్రాష్ట్రం   చైతత్  ॥ ౧౦॥
ఋషయో బహవశ్చాసన్ ధర్మస్య సంరక్షకాః
శౌనక వ్యాస శుక గౌతమ పరాశరాః ॥ ౧౧॥

సంస్కృతం దివ్యామృతం సజ్జనైః   సంసేవితం
తద్భాషాప్రథితం  తద్భారతమహాపుణ్యమ్ ॥ ౧౨॥
దీపయన్మహీతలం కావ్యైశ్చ  శాస్త్రాదిభిః
శోభతే సుభాషితైరాచన్ద్రతారం   దేశే ॥ ౧౩॥
భారతమితిహాసం మహత్తమం పారాశర్యం
సపాదలక్షాత్మకశ్లోకైరలఙ్కృతమ్   ॥ ౧౪॥
ఉపదేశసహస్రైస్తదనుదినం   రాష్ట్రస్యాస్య
జీవనమార్గేష్వద్య  బహుభ్యో దీపాయతే ॥ ౧౫॥
సుఖినో భవన్తు జనాః దేశేఽస్మిన్నహర్నిశం
ఆమయాన్ వినా సర్వే మోదన్తామనారతమ్ ॥ ౧౬॥

— విజయన్ వి. పట్టామ్బి

